
Ingerlatseqatigiiffiit Kalaallit Nunaannilu oqartussaasut whistleblowereqar-
nissamut aaqqissuussinissamut (kinaassutsimik ersersitsisuunngitsumik 
ilisimasamik ingerlatitseeqqiisinnaanermut periarfissiisumik) malittarisassi-
uunneqarnissaannut Naalakkersuisut peqquneqarnissaannut Inatsisartut aa-
lajangiiffigisassaattut siunnersuut. 
(Inatsisartunut ilaasortaq Naaja Nathanielsen, Inuit Ataqatigiit) 

Inatsisartunut ilaasortaq Naaja Nathanielsen, Inuit Ataqatigiit soqutiginarluinnartumik aala-
jangiiffigisassatut siunnersuummik saqqummiussaqarpoq, saqqummiussap imaraa ”whis-
tleblowereqarnissamut” aaqqissuussinissaq, taamaaliornikkut inuk nipangersimasussaati-
taasoq kingunerluuteqanngitsumik eqqunngitsunik immaqaluunniit toqqaannartumik 
inatsisinik unioqqutitsisoqartillugu unnersluutiginnissinnaanermut periarfissaqarnissaanik 
qulakkeerinninniarneq, unioqqutitsisumik pisoqarneranik unitsitsisinnaasoqaqqullugu. 

Siunnersuuteqartup erseqqissarpaa nalunaarsuisarneq pillugu inatsisip 1979-imeersup 
misissuisoqarsinnaaneranut ajornakusoortitsinera, taamaalillunilu ajornakusoortuutillugu 
whistleblower-eqalersinnaanera. 

Siumumit isumaqataavugut siunnersuuteqartup tunngavilersuutaanut taamaattumillu nu-
annaarutigalugu Naalakkersuisut akuersaarnermik takutitsinerat siunnersuutip siunertaa-
nut. 

Tassami taamannak aaqqissuussineq unioqqutitsinernut ileqqussaanngitsumillu iliuusaa-
sinnaasunut illersuutaasinnaammat, taamaalilluni assersuutigalugu peqquserluttoqarsin-
naanera whistleblowereqarnermik aaqqissuussinikkut pinngitsoortinneqarsinnaalluni, aam-
mattaaq peqquserluttoqartillugu oqaatiginnittup illersorneqarnissaa aamma qulakkeerne-
qassalluni. 

Inuit ataasiakkaat kaammattorneqarsinnaappata uppernarsineqarsinnaasunik paasissutis-
sanik paasisaqartitsilersitsisinnaasunillu namminesortutut suliffeqarfiutillit namminersortullu 
suliffeqarfiutaannik tutsuiginarnerulersitsisinnaasumik saqqummiussisinnaanngorsinnaas-
sapput aamma. 

Siumumiit siunnersuut tapersersorparput pissangallutalu Naalakkersuisut siunnersuutis-
samut whistleblowereqalernissaannik 2014-ip ingerlanerani saqqummiussassaat utaqqis-
sallugu. 

 


